nationale ombudsman

C

veteranen
ombudsman

de Kinderombudsman.

Ombudsman Agéenda 2020



A =
Inhoudsopgave

Introdukshon 3

1 Derechonan fundamental 4
Migrashon internashonal 4
Adaptashon siviko 4
E mihoé desishon pa e mucha 4
Sitio di kampamentu di karavana 4
Trato di keho den kaso di profilashon étniko 4
Akseso na derecho 5

2 Partisipashon i influensha 6
Dunamentu di informashon ront di dunamentu di pérmit 6
“Mi kuido, mi asuntu.” Enbolbi den bo propio trato 6
Partisipashon den proyektonan di reino infrastruktural, kontinuashon 6

3 Akseso na fasilidatnan 7
Opstakulo den e akseso na kalidat i gastu di kuido i sosten 7
18-/18+ serka hende ku un status 7
Hende sin adrés ku por yuda nan mes 7
Evaluashon di ensefiansa adekua 8
Investigashon di (e durashon di trato di) Areglonan di Dafio di Defensa 8
Veterano den detenshon: akseso na kuido 8

4 Pobresa 9
Pobresa na Hulanda Karibense 9
Problema di alohamentu i hende daklos 9
Ménos hende ta drenta WSNP 9

5 Abitabilidat 10
Transishon di energia 10
Lei di ambiente: gobiérnu ta aksesibel pa tur siudadano? 10
Konsekuenshanan di sakamentu di gas 10

Ombudsman Agenda 2020



D

Introdukshon

Diariamente Nationale ombudsman, Ombudsman pa mucha i Ombudsman pa veterano ta
sefald ku siudadano, mucha i veterano tin hopi mester di gobiérnu: pa hafia previshon manera
un kompensashon finansiero, kuido i sosten. | pa garantisd nan derechonan fundamental of pa
klaridat tokante plannan pa nan ambiente direkto. Ounke esaki hopi bia ta bai bon, no ta tur
ora e siudadano i gobiérnu ta konekta bon i e siudadanonan ta hafa nan mes den problema.
E proseduranan ta komplikd, gobiérnu a bira komplikd. Tambe a privatisa hopi tarea publiko of
a pone nan na un distansha. E siudadanonan ta pérdé kaminda i ta pega. Kaminda ta ehekuta
servisio publiko, sin ku ta importa ken ta duna e servisio, tin un rol pa e ombudsman. Pa keda
sigui yuda siudadano i tene gobiérnu responsabel.

Si algu bai malu entre e siudadano i gobiérnu, e ombudsman por interveni, media of institui un
investigashon. Tambe riba su propio inisiativa e ombudsman por duna atenshon na problema
struktural. E tépikonan ku nos ke duna visibilidat eékstra na afna 2020 ta riba e Ombudsagénda.
Asina siudadano, hende profeshonal, periodista, amtenar i politiko sa kiko nan por ferwagt pa loke
ta trata proyekto grandi. Antisipadamente lo tene e Ombudsagénda aldia, pa asina e status di e
diferente proyektonan por keda na bista fasil.

Na 2020 Nationale ombudsman, Ombudsman pa mucha i Ombudsman pa veterano ta dirigi

nan mes riba sinku tema: Derechonan fundamental, Partisipashon i influensha, Akseso

na previshon, Pobresa i, finalmente, Abitabilidat. E promé kuater temanan tabata riba e
Ombudsagénda 2019 kaba i riba un kantidat di punto a hafa un fokus nobo. Por ehémpel e tema
Pobresa no ta dirigi mas solamente riba e problematika di debe, pero ta enserd tambe pobresa
di hende ku (ainda) no tin debe. E tema ‘Digitalisashon’ no ta riba e Ombudsagénda mas. Si e
ombudsman lo keda mantené atenshon pa e pregunta aki i nos ta duna esaki un luga den e otro
proyektonan riba agénda.

Den e Ombudsagénda 2020 ta introdusi un tema nobo: Abitabilidat. Ta trata di e ambiente

den kua hende ta abit3, traha i biba. E aktuashon di gobiérnu tin konsekuensha grandi pa e
abitabilidat. Kon ta (re)ekipa e dreanan? E siudadanonan ta hafa e informashon ku nan tin
derecho riba dje? Kiko gobiérnu ta bai hasi pa e habitantenan di Groningen den e area di temblor
i pa nan yunan? Ku e tema nobo na 2020 nos ta dirigi nos mes promé riba transishon di energia,
introdukshon di e Léi di Serkania i e konsekuenshanan di e sakamentu di gas na Groningen.
Durante di afa nos lo agregd mas tépiko na e tema Abitabilidat.

Finalmente nos lo tuma inisiativa mas frekuente pa komparti informashon, konosementu

i eksperiensha. Pa asina tambe yuda otronan, ku ta dirigi nan mes riba e relashon entre e
siudadano i gobiérnu, i pa koperd ku nan i garantisa e derechonan di mucha. Nos ta profundisa i
reforsa nos koperashon. Esaki nos no ta hasi solamente nashonal, sino tambe desentralisa.

Pa asina huntu nos por keda yuda pone e siudadanonan ku pega riba bon kaminda bék.

Nationale ombudsman
Ombudsman pa mucha
Ombudsman pa veterano

Derechonan fundamental

Migrashon internashonal

E problematika di migrashon i refugiado ta keda para haltu riba e agénda internashonal. Asina
Nationale ombudsman na afa 2020 tambe ta kopera ku e ombudsmannan griego i basko den e
area di topiko di migrashon, manera registrashon i trato di petishon di asilo i e posishon di buskadé
di asilo menor di edat sin mayor. Na mei di 2020 ta kaba e proyekto aki. Despues e ombudsman lo
reuni i klasifika e problematika di refugiado na Hulanda Karibense.

Adaptashon siviko

Den e Investigashon di adaptashon siviko ‘Een valse start’ (‘Un start falsu’) (Oktober 2018)
Nationale ombudsman a apela na gobiérnu pa pone su puntonan di salida pa un adaptashon
siviko drechi den praktika. Asina gobiérnu mester kuminsa ku oferta di trabou na midi. E base
ta na ordu, gobiérnu ta suministrd e nesesidatnan basal, manera bibienda, un kompensashon
finansiero, seguro? Esnan ku ta adapta sivikamente ta hafa e informashon ku nan tin mester di
dje? Gobiérnu ta sifia di e trato di keho? | gobiérnu ta mira e aserkamentu di esnan ku ta adapta
sivikamente komo un invershon duradero?

E ombudsman ta kuminsa un investigashon kontinuativo pa mira si gobiérnu - munisipionan,
e departamento i e &mtenarnan - a duna oido na esaki.

E mihé desishon pa e mucha

Ombudsman pa mucha ta vigila si ta kumpli ku derecho di mucha na Hulanda. E Tratado
Internashonal di Derecho di Mucha ta hunga un papel importante den esaki. Artikulo 3 di
e tratado aki ta toka e interes di e mucha: esaki semper mester bini na promé luga den

e tumamentu di desishon tokante mucha. Den e proyekto di varios ana aki ta sostené e
profeshonalnan i e stipuladénan di maneho den esaki. Ombudsman pa mucha a redakta
un ayudo pa esaki.

Riba 19 di novémber di 2019 a lansa e ayudo i a kuminsa ku pilot den diferente organisashon
di kuido di mucha. E resultado di e pilotnan aki na 2020 lo forma e proyekto mas aleu. Tambe
e Ombudsman pa mucha ta trese e ayudo mas aleu bou di atenshon di tur hende ku ta tuma
desishon ku tin influensha riba e futuro di un mucha.

Sitio di kampamentu di karavana

E habitantenan di karavana tin nan propio identidat kultural, ku mester proteha. P’esaki mester

di sufisiente sitio di kampamentu, pa asina e habitantenan di karavana por biba segun nan
tradishonnan i nan identidat kultural. Riba 17 di mei 2017 Nationale ombudsman a publika e raport
‘Woonwagenbewoner zoekt standplaats’ (‘Habitante di karavana ta buska sitio di kampamentu’).
For di e tempu ei e ombudsman na diferente manera ta pidi atenshon pa e importansha di un
maneho drechi di sitio di kampamentu di karavana pa habitante di karavana.

Den e promé mitar di 2020 Nationale ombudsman ku alkaldenan i e minister di BZK lo kombersa
tokante maneho di karavana i debilitashon, esaki durante di un konferensha di mesa rondé. Si tin
kombersashon kaminda yunan di habitante di karavana ta presente, Ombudsman pa mucha lo djoin.

Trato di keho den kaso di profilashon étniko

Nationale ombudsman na 2020 ta kuminsa un investigashon riba e manera ku gobiérnunan ta
trata keho tokante profilashon étniko. Ta importante pa skucha siudadanonan ku ta sinti nan mes
profild étnikamente i pa trata nan keho na un manera drechi.

E motibu pa e investigashon aki ta kombersashonnan ku instanshanan di gobiérnu ku tin un
tarea di detekta na momentu di rekonosé, atmiti i trata keho di profilashon étniko. Tambe a
buska informashon serka e instanshanan ku ta empend aktivamente kontra profilashon étniko,
manera Amnesty International i ControleAltDelete. E fokus ta riba trato di keho i e pregunta kiko
siudadanonan ta hana importante den esaki. Finalmente e investigashon aki mester dirigi na un
kuadro kla pa trato di keho tokante profilashon étniko.

Akseso na derecho

Pa siudadano hopi bia ta difisil pa buska nan derecho: ta revisa e posibilidatnan pa asistensha
huridiko. E preshon riba prosedura hudisial ta oumenta i e tempunan di espera tambe. Un
punto di atenshon importante pa Nationale ombudsman den esaki ta ku siudadanonan no ta na
altura tur ora di nan medionan huridiko. Banda di esaki tin bia nan no tin sufisiente informashon
tokante e konsekuenshanan di sierto prosedura.

P’esei Nationale ombudsman den un investigashon ta dirigi su mes riba e suministro di
informashon na siudadano tokante dekretonan di kastigu i desishonnan di seponementu. Den e
investigashon e ombudsman ta papia tokante esaki ku diferente partido - entre nan Ministerio
Publiko, CJIB, polis, abogado di derecho penal (hubenil) i e Bentana Huridiko. Pa reuni i klasifika
ki opstakulo siudadanonan por eksperiensha i kiko nan por ferwagt di gobiérnu den e area di
dunamentu di informashon.

Partisipashon i influensha

Dunamentu di informashon ront di dunamentu di pérmit

Nationale ombudsman a risibi sefial di siudadano tokante e dunamentu di informashon ront
di dunamentu di pérmit. Hopi bia e informashon tabata resultad di no ta sufisientemente
komprendibel i no ta tur ora por a alkansa e siudadanonan. P’esei Nationale ombudsman na
2018 i 2019 a kuminsa un investigashon: Kon siudadanonan ta eksperiensha e dunamentu di
informashon i riba kua puntonan por mehora esaki?

E investigashon aki a resulta den e raport ‘Informeren = Publiceren?’ (‘Informa = Publikd?’) i e
Poster Sken di Informashon ku a publika riba 8 di mart 2019. Den e raport a formula algun punto
di salida pa gobiérnu: Sea (pro)aktivo, ofresé trabou na midi i pérkura pa informashon aksesibel.

Den e investigashon kontinuativo e ombudsman un afla largu ta sigui diferente instanshanan di
gobiérnu - entre nan munisipionan, servisionan di ambiente i un organisashon gubernamental
pa atministrashon di awa publiko - ora di aplikd e puntonan di salida aki na un manera desididu.
Pa sostené e instanshanan di gobiérnu i hana bista riba e efektividat di e investigashon.

“Mi kuido, mi asuntu.” Enbolbi den bo propio trato

Den e proyekto aki Ombudsman pa mucha ta investigd kon ta enbolbi mucha i hdben ku
enfermedat (kroniko) for di edat di 9 afia den nan trato médiko. Aki ta mira di manera mas
amplio ku solamente e desishonnan ku ta tuma den e sala di tratamentu. Asina tin interes tambe
pa e ambiente di biba di e mucha, por ehémpel: kon ta bai ku e palabrashonnan ku mester hasi
ku skol ront di e enfermedat i trato di e mucha?

Ku e investigashon aki, ku a kuminsa den otofio di 2019, e Ombudsman pa mucha ke hafia
sa kon ta enbolbi mucha den nan propio trato: kiko ta bai bon, kiko por ta mihé? Banda di
e informashon ku e muchanan mes ta duna, ta enbolbi e adultonan tambe ku ta hunga un
papel grandi den e desishonnan. Ku esaki e Ombudsman pa mucha ke oumenta e chéns pa
berdaderamente realisd e mehorashonnan.

Partisipashon den proyektonan di reino infrastruktural, kontinuashon

Nationale ombudsman na 2018 i 2019 a investiga partisipashon pa loke ta trata proyektonan di
reino infrastruktural. E investigashon aki a resultd den e raport ‘Een goed begin is het halve werk’
(‘Bon komienso ta mitar trabou’). Konklushon: enbolbimentu di siudadano ta di importansha
krusial, for di kuminsamentu di e proyekto di reino infrastruktural. Den e raport a inklui
prekondishonnan pa gobiérnu pa hasi un bon komienso.

Na 2020 un kontinuashon lo tuma luga. Nationale ombudsman lo kbmbersa ku e minister di
Infrastruktura i Atministrashon di awa publiko i ku otro departamento di gobiernu, pa pérkura pa
garantisa e perspektiva sivil den e proseso di partisipashon.

Ombudsman Agenda 2020



D

Akseso na fasilidatnan

Opstdkulo den e akseso na kalidat i gastu di kuido i sosten

Ultimo aflanan Nationale ombudsman regularmente a risibi keho i sefial di siudadano ku no, of
apénas, ta logra pa nan mes regla e kuido of sosten ku nan tin mester di dje. E akseso ta muchu
difisil, e reglanan ta muchu komplika.

Entretantu e ombudsman a inisid diferente investigashon, evaluashon i pilot:

Asina na mei di 2018 a sali e raport ‘Zorgen voor burgers’ (‘Kuido pa siudadano’), a base di
investigashon di opstakulo den e intersekshon di diferente lei di kuido. Riba 21 di november 2018
a publika e investigashon di kontinuashon profundisa ‘Borg de zorg’ (‘Sigura kuido’), tokante
opstakulo ku hende ku demensia (0f nan kuidaddénan) ta eksperiensha. Riba 19 di desémber 2018
e ombudsman atrobe a invitd VWS, VNG i ZN na mesa pa mira kiko eksaktamente a sosodé ku su
direkshonnan pa solushon i su rekomendashonnan. E minister di VWS a priminti ku e lo kuminsa
ku pilot pa entre otro koperashon entre munisipio i aseguradd, i mehorashon (aksesibilidat)

di e sosten di kliente. Na 2019 e ombudsman a sigui e desaroyonan na VWS minusiosamente

i den kaso di problema agudo a karga e minister, CAK i munisipionan direktamente ku nan
responsabilidat i a pidi nan pa tuma medida pa mehorashon.

Na 2020 Nationale ombudsman lo sigui monitor e desaroyonan intensivamente i e ombudsman
lo start un investigashon di kontinuashon riba e problemanan ku siudadanonan ta eksperiensha
na ora di hana kuido i sosten. Pa logra ku e sistema di kuido pa siudadano lo funshona
berdaderamente.

18-/18+ serka hende ku un status

Nationale ombudsman i Ombudsman pa mucha na afla 2019 huntu a investiga e ‘problematika di
18-/18+". A base di esaki a disidi pa na 2020 kuminsa un investigashon di strafiero soltero menor
di edat (amv: alleenstaande minderjarige vreemdelingen) ku un status, ku por keda Hulanda
despues ku nan tin diesocho afa. Eksaktamente pa e grupo vulnerabel aki e kambio di 18- pa
18+ a resultd abrupto: di guia ku ta yuda ku tur kos, pa ta pard den bida bo so sin yudansa. Lo
investiga kiko e grupo aki rasonablemente por ferwagt di gobiérnu hulandes. Ta pensa riba: kiko
ta e papel di gobiérnu di reino i kiko ta e papel di e gobiérnunan desentralisa?

Hende sin adrés ku por yuda nan mes

Na 2019 Nationale ombudsman a publikd e resultadonan di su investigashon di problema ku
‘hende sin adrés ku por yuda nan mes’ ta eksperiensha. Aki ta trata di hende (hopi bia hende
homber) ku a pérdé nan kas pa motibu di retiru di trabou, divorsio of debe serio (di hipotek).
Hopi bia e grupo aki ta skapa di atenshon, pasobra mayoria parti no ta trata di problematika
(serio) sikiatriko of di adikshon. Asina e previshonnan i sosten hopi bia no ta pas pa nan
nesesidatnan i nan no ta hafa e kuido ku nan tin mester. Tambe ta difisil pa nan keda inskribi den
BRP, ku tur konsekuensha di esaki. Asina nan ta kore e riesgo di hafla nan mes den problema
mas lihé, miéntras ku ta pensa ku nan mes por yuda nan kurpa.

Nationale ombudsman a hasi diferente rekomendashon, dirigi na inskripshon na BRP, konekshon
di asuntunan sivil ku Wmo i kanselashon di e norma di komparti gastu. Fin di 2019 e ombudsman
a kuminsa ku un investigashon di retrospekshon pa mira si a sigui e rekomendashonnan i si
aktualmente ta yudando e asina yama hende sin adres, ku por yuda nan kurpa, mas lihé. Na aprel
di 2020 e ombudsman ta finalisa e investigashon.

Evaluashon di ensefiansa adekua

Na 2014 a introdusi ensefansa adekua. E meta tabata pa duna tur mucha ku un nesesidat
spesifiko di ensefiansa un luga den enseflansa mas adekua posibel. For di e sefalnan di e
Ombudsman pa mucha i evaluashonnan entremedio anterior a sali ku e enseffiansa adekua ainda
no ta funshona optimalmente. Asina mucha ku mester di tantu enseflansa komo kuido ainda ta
hafia tiki trabou na midi i e kantidat di esnan sintd na kas no a baha. E Ombudsman pa mucha ta
kuminsa un proyekto pa traha e balansa. E punto di salida ta un mihé garantia di e derechi riba
ensefiansa di e muchanan vulnerabel ku aktualmente hopi bia no ta hafa ensefiansa of ta hafa
ensefiansa insufisientemente adekua.

Investigashon di (e durashon di trato di) Areglonan di Daio di Defensa

Ombudsman pa veterano ta bai investiga e tempu di e trato di kleim i ehekushon di areglo di
dafo pa veterano. No opstante e areglo ‘Indemnisashon Kompleto pa Veterano’, den praktika
ta sali ku ta dura hopi afla promé ku sera un akuerdo, of asta nunka. E partidonan (ministerio
di Defensa) i veteranonan (i esnan ku ta sali pa nan interesnan) hopi bia ta mustra ku dede

riba otro. Banda di esaki e veteranonan tin otro pregunta manera: ki ora un kaso ta yega serka
e Abogado di pais i ki ora serka e departamento di Kleim di dafio? Bo por pidi un karga di
responsabilidat ainda despues ku bo a drenta un prosedura di indemnisashon kompleto? Ki ora
bo ta bini na remarke pa un adelanto? Enfin, hopi no ta kla ainda.

E Ombudsman pa veterano lo trese e partidonan enbolbi huntu, klasifikd e opstakulonan i indika
direkshon pa solushon.

Veterano den detenshon: akseso na kuido

Ultimo aflanan Ombudsman pa veterano a sefiald diferente problema ora ta trata di veterano
den detenshon i nan trato (di kuido). Den e kadena penal (militar) aktual, tin atenshon pa e
perspektiva di e veterano? Un pregunta importante, sigur pa motibu di e deber di kuido spesial
ku gobiérnu tin pa veterano, a base di e Léi di veterano di 2014. P’esei Ombudsman pa veterano,
huntu ku Nationale ombudsman ta kuminsa un investigashon tokante di e akseso na kuido i
rehabilitashon sosial.

Pobresa

Pobresa na Hulanda Karibense

Pobresa na Hulanda Karibense ta un problema grandi. Pa pone i mantené esaki haltu riba agénda
politiko, Nationale ombudsman na 2019 a publikd un investigashon di e situashon penoso di
hendenan grandi di edat na Hulanda Karibense. E investigashon aki ta e promé den un serie di
tres investigashon di pobresa na Hulanda Karibense.

Na 2020 e Ombudsmannan nashonal i pa mucha huntu lo hasi un investigashon di hébennan
adulto i mayornan soltero i nan yunan den e area karibense di Hulanda. E investigashon di
pobresa bou di hébennan adulto ta kuminsa den e promé mitar di 2020, e investigashon di
pobresa bou di mayornan soltero den e di dos mitar di 2020.

Problema di alohamentu i hende daklos

E Ombudsman pa mucha ta risibi un oumento di sefal tokante di mucha i hdben ku ta pega
riba merkado di kas (sea via han mayornan of no). P’esei ront di oktober di afia 2019 a wak
e opstakulonan ront di alohamentu, i di ki manera e derechinan aki ta (por) toka mucha i
hoébennan.

E Ombudsman pa mucha a papia ku un dies partido relevante operando den e area aki, entre
otro gobiérnunan, korporashonnan di konstrukshon di kas i organisashonnan di konosementu.

A base di e informashon aki e Ombudsman pa mucha na 2020 ta sigui duna e proyekto

forma. Komo parti di e proyekto aki e Ombudsman pa mucha ta evalud e impakto tambe di un
investigashon anterior di muchanan ku (semi) permanentemente ta biba den un parke di fakansi.

Ménos hende ta drenta WSNP

Ménos siudadano ta bini na remarke pa e areglo legal ku ta hasi posibel pa un hende ta sin debe
atrobe despues di tres ana - e Leéi di sanashon di debe di persona natural (Wsnp). Kobraddnan

di debe - ke men gobiérnu tambe - mester koperd aktivamente na un trayekto pa yuda hende

ku tin debe. E influks den Wsnp tin afanan kaba ta baha i Nationale ombudsman ta hafa esaki
un desaroyo preokupante. Den e investigashon aki ombudsman ke hasi visibel pa e siudadano e
konsekuenshanan di e influks ku ta bahando aki. Ta kua opstakulé of eksklushon siudadanonan ta
topa i ki konsekuensha esaki tin pa nan mes i nan famia?

Abitabilidat

Transishon di energia

Gobiérnu ta insentiva siudadano pa konserba tantu nan kas komo nan medio di transport,

por ehémpel pa medio di panel solar, un pomp térmiko i un outo eléktriko. Pero preis di esaki
ta haltu, i diferente gruponan vulnerabel no, of ku difikultat, por soporta e konsekuenshanan
finansiero di e transishon di energia aki. Tambe hopi siudadano ta posponé durabilidat, pasobra
no ta kla ki sosten nan por ferwagt di gobiérnu. Instanshanan manera Nibud a ekspresa nan
preokupashon kaba tokante di esaki.

Nationale ombudsman ta bai investiga kiko (mas) siudadano por ferwagt di gobiérnu tokante di
esaki. Por enémpel: gobiérnu ta hunga un papel den e kanalisashon di informashon tokante di
konserbashon? | e tin un papel den fasilitashon di transishon di energia pa es ku no tin moda?

Leéi di ambiente: gobiérnu ta aksesibel pa tur siudadano?

E Léi di ambiente mester simplifika i uni e reglanan pa desaroyo espasial. E entrada na vigor tin
konsekuensha grandi tantu pa gobiérnu komo pa e siudadanonan. Asina ta ferwagt hopi mas di
siudadano. Por ehémpel ku nan ta kapas di organisa un trayekto di partisipashon of partisipa den
esaki nan mes.

Nationale ombudsman na 2019 a drenta kbmbersashon ku instanshanan ku segun |éi tabata
enbolbi (ministerio di BZK) den un kantidat di pregunta: Unda un persona ku interes ku ta sinti su
mes insufisientemente enbolbi por akudi? Kon gobiérnu ta supervisa? Kon a regla e tratamentu di
keho?

Nationale ombudsman na afia 2020 lo dirigi su mes riba e aksesibilidat di e Léi di ambiente pa tur
siudadano. Ora hasi esaki mester evita di tira siudadano di un punta pa otro.

Konsekuenshanan di sakamentu di gas

E sakamentu di gas na gran eskala na Groningen a trese sakmentu di tera i temblor. Esaki

ta impaktante pa e abitabilidat di e area kaminda ta saka gas. Na 2020 tambe Nationale
ombudsman ta keda enbolbi ku e siudadanonan den e area di temblor na Groningen. Pa kuminsa
e ombudsman lo bishitd e drea atrobe na febrUari i nos lo tene kombersashonnan ku esnan
enbolbi. Kaminda ta nesesario e ombudsman lo keda apeld na e responsabilidat di gobiérnu.
Naturalmente nos ta keda trata keho individual i si ta nesesario hasi investigashon.

Ultimo afanan Nationale ombudsman a bishita e drea di temblor diferente bia. Tambe e
ombudsman a hasi apelashon pa tin atenshon pa e perspektiva di siudadano, e koheshon sosial i
e importansha di e drechamentu di konfiansa. Tambe ta trata di “spaguéti gubernamental” ku ta
pone ku no tin un bentana so kaminda nan por akudi. Entre tantu a pone algun paso i gobiérnu
ta tuma responsabilidat pa e indemnisashonnan i e operashon di fortifikashon. Sin embargo
ainda hopi habitante ta biba den e inseguridat tokante indemnisashon di dafio i e pregunta si

- i ki dia - nan kas ta bini na remarke pa fortifikashon i ki aporte nan mes por duna den esaki.
Tambe e tempu di espera promé ku tuma un desishon ta largu.

Ombudsman Agenda 2020

